Zapisnik 

sa konsultacija Savjetodavnog vijeća inicijative POV i organizacija civilnog društva
(Sarajevo, Hotel Holiday, 20.12.2021.godine)

          U organizaciji Savjetodavnog vijeća inicijative „Partnerstvo za otvorenu vlast“ (u daljem tekstu: SV inicijative POV), 20.12.2021.godine u Sarajevu, hotel Holiday, sa početkom u 10.00 sati, održane su konsultacije sa organizacijama civilnog društva na prednacrt Akcionog plana Vijeća ministara BiH za implementiranje inicijative „Partnerstvo za otvorenu vlast“ za period 2021.- 2023.godine (u daljem tekstu: prednacrt Akcionog plana). 

          U konsultacijama na prednacrt Akcionog plana  su učestvovali članovi i zamjenici SV inicijative POV, Nedžad Salman - predsjedavajući (Ministarstvo pravde Bosne i Hercegovine); Emsad Dizdarević, zamjenik predsjedavajućeg (Transparency international BiH );  Mubera Begić - zamjenica člana (Ured koordinatora za reformu javne uprave); Alen Mrgud - član (Agencija za statistiku Bosne i Hercegovine); Halida Pašić - članica (Ministarstvo finansija i trezora Bosne i Hercegovine); Mevludin Džindo - član ( Agencija za prevenciju korupcije i koordinaciju borbe protiv korupcije); Dario Kihli - zamjenik člana (Agencija za javne nabavke Bosne i Hercegovine); Lejla Bičakčić - članica (Centar za istraživačko novinarstvo); Danira Karović - članica (UG „Zašto ne“); Alen Vejzagić - član (Fondacija CPI), Branislava Crnčević (Agencija za ravnopravnost spolova BiH), Dina Ahmetspahić (Mreža za izgradnju mira), Arijana Memić (Fondacija lokalne demokratije).
Kao administrativno - tehnička podrška Savjetodavnom tijelu, konsultacijama je u svojstvu zapisničara prisustvovao i Vildan Hadžihasanović, (Ministarstvo pravde Bosne i Hercegovine).

          G-din. Emsad Dizdarević, zamjenik predsjedavajućeg, je upoznao prisutne da je Savjetodavno vijeće inicijative POV pripremilo prednacrt narednog Akcionog plana za period 2021. - 2023.godine, uz administrativno-tehničku podršku  Sektora za pravnu pomoć i razvitak civilnog društva Ministarstva pravde Bosne i Hercegovine i Ureda koordinatora za reformu javne uprave. Mjere iz Akcijskog plana su pažljivo usklađene s drugim procesima reforme javne uprave a kako bi se osigurala sinergija te održivost mjera, a i u ovom Akcijskom planu se vodilo računa o tome da se osigura održivost provedenih mjera, te da naredne mjere i aktivnosti budu ambicioznije od onih iz prethodnog Akcijskog plana.

          G-din. Dizdarević je istakao kako je u Akcionom planu naglasak stavljen na: otvaranje podataka kroz koordinaciju razvoja ekosistema otvorenih podataka, aktivnosti na području otvaranja podataka iz oblasti javnih nabavki, antikorupcije, unaprjeđenje budžetske transparentnosti, značaj reguliranja pitanja stvarnog vlasništva, te povećanje transparentnosti informacija i unaprjeđenje sistema razmjene informacija sa građanstvom putem web stranice Agencije za ravnopravnost spolova Bosne i Hercegovine, te nakon toga pozvao prestavnike institucija (nositelja realizacije mjera iz AP) da kratko prezentuju mjere iz narednog Akcionog plana. Nakon završetka prezentacija mjera otvorena je diskusija u kojoj je učestvovala većina prisutnih. U diskusiji je učestvovala i Dina Ahmetspahić (Mreža za izgradnju mira), koja je imala određene sugestije i komentare, a koje će dostaviti u pismenoj fomi. Učesnici su izrazili zadovoljstvo što je pripremljen i drugi Akcioni plan, te izrazili nadu će mjere iz narednog Akcionog plana doprinjeti unaprjeđenju stanja u oblastima koje su njime obuhvaćene. 
Konsultacije su završene u 12.00 sati. 
Zapisničar:
Predsjedavajući Savjetodavnog vijeća

Vildan Hadžihasanović
Nedžad Salman
Sarajevo, 21.12.2021. godine

